
REGLUGERÐ 

um náttúruverndarþing. 

1. gr. 
Náttúruverndarþing kemur saman þriðja hvert ár. Hlutverk þess er að fjalla 

uin náttúruvernd landsins og gera tillögur um röðun þeirra verkefna, sem það telur 
brýnast að leysa í nátlúruver ndarefnum. 

2. gr. 
Á Náttúruverndarþingi eiga sæti: 

I. Fulltrúi kjörinn af hverri náttúruverndarnefnd. 

2. Einn fulltrúi fyrir hvert af eftirfarandi samtökum: Samband dýraverndunar- 
félaga Íslands, Ferðamálaráð, Fuglaverndarfél ag Íslands, Félag íslenskra náttúru- 
fræðinga, Hið íslenska náttúrufræðifélas, Landv ernd, Bandalag íslenskra skáta, 

Skógræktarfélag Íslands, Verkfræðingafélag Íslands, Stéttars amband bænda, 
Ungmennafélag Íslands, Kvenfélagasamband Íslands, Æskulýðssamband Íslands, 
Bandalag íslenskra farfugla, Ferðafél ag Íslands, Samband íslenskra sveitar- 
félaga, Alþýðusamband Íslands, Vinnuveitendasamband Íslands, Búnaðarfélag 
Íslands, Arkitekt afélag Íslands, náttúruverndarsamtök, er hlotið hafa viður- 

kenningu Náttúruver ndarráðs: Samtök um náttúruvernd á Norðurlandi, Náttúru- 
verndarsamtök Austurlands, Náttúruverndarsamtök Suðurlands, Náttúruverndar- 
félag Suðvesturlands, Náltúruverndarsamtök Vesturlands og Vestfirsk náttúru- 
verndarsamtök. 

3. Þrir fulltrúar fyrir Náttúrufræðistofnun Íslands, sérfróðir um jarðfræði, grasa- 
fræði og dýrafræði. Tveir fulltrúar fyrir verkfræði- og raunvísindadeild Háskóla 

Íslands (einn frá líffræðiskor og annar frá jarðfræðiskor). Einn fulltrúi frá 

Félagi náttúrufræðinema við Háskóla Íslands. 

4. Einn fulltrúi fyrir hvern þingflokk á Alþingi. 

5. Náltúruverndarráð, aðalmenn og varamenn. 

G. Eftirtaldir embættismenn; Búnaðarmálastjóri, flugmálastjóri, framkvæmdastjóri 
rannsóknaráðs, landgræðslustjóri, landlæknir, formaður eiturefnanefndar, sigl- 
ngamálastjóri, yfirdýralæknir, framkvæmdastjóri Rannsóknastofnunar land- 

búnaðarins, framkvæmdastjóri Hafrannsóknastofnunarinnar, fulltrúi frá Há- 
skóla Íslands, orkumálastjóri, skipulagsstjóri, skógræktarstjóri, vegamálastjóri, 

veiðimálastjóri, þjóðminjavörður, fulltrúi frá mennlamálaráðuneytinu, for- 

stöðumaður Heilbrigfðiseftirlits ríkisins, framkvæmdastjóri Náttúruverndar- 
ráðs og vita- og hafnarmálastjóri. 

3. gr. 
Náttúruverndarráð boðar þingið, undirbýr dagskrá þess og leggur fyrir það 

skýrslu um störf sín. Formaður ráðsins setur þingið og stýrir því, uns það hefur 
kosið forseta. Þingið setur sér þingsköp. 

Seta á Náttúruverndarþingi er ólaunuð, en hlutaðeigandi aðilar greiða kostnað 
fulltrúa. Annar nauðsynlegur kostnaður af þinghaldinu greiðist úr ríkissjóði sam- 
kvæmt úrskurði ráðherra. 

4. gr. 
Náttúruverndarráð er skipað sjö mönnum. Sex þeirra kýs Náttúruverndarþing 

óbundinni kosningu, að undanskildum fulltrúum í 6. lið 2. gr. Hinn sjöunda skipar

menntamálaráðherra, áður en kosning fer fram, og er hann formaður ráðsins. Vara- 

menn skulu valdir jafnmargir á sama hátt hl sama tíma. 

ð. gr. 
Reglugerð þessi öðlast þegar gildi. 

Menntamálaráðuneytið, 2. april 1975. 

Vilhjálmur Hjálmarsson. 

Birgir Thorlacius. 

SAMÞYKKT 

um hundahald í Hvammstangahreppi. 

1. gr. 
Hundahald er bannað í Hvammstangahreppi. 

2. gr. 
Sveitarstjórn er heimilt að veita einstaklingum búsettum í hreppnum, undanþágu 

til hundahalds með eftirfarandi skilyrðum: 

ad. 

hb. 

d. 

Hundurinn skal skráður á skrifstofu hreppsins, og þar fær eigandi hundsins 
afhenta merkta plötu, sem jafnan skal vera í ól um háls hundsins. 

Árlega skal sveitarsjóði greiit leyfisgjald fyrir þá hunda, sem undanþága er veitt 
fyrir. Gjaldið sem sveitarstjórn ákveður fyrir eitt ár í senn, skal renna til þess 
að standa straum af kostnaði við eftirlit með hundum í hreppnum, og skal upp- 
hæð þess við það miðuð. 

Skylt er hundeiganda að hafa hund sinn ábyrgðartryggðan hjá viðurkenndu vá- 
tryggingarfélagi. Við greiðslu árlegs leyfisgjalds skal leggja fram kvittun frá 
tryggingarfélaginu, sem sýni að lryggingin sé í fullu gildi. 

Hundurinn skal aldrei ganga laus á almannafæri, heldur vera í taumi í fylgd 
með aðila,sem hefur fullt vald yfir honum. Eigi er leyfilegt að fara með hunda 
inn í sjúkra- og skólahús, matvöruverslanir eða aðra staði, þar sem matvæli 

eru um hönd höfð. 

Leyfi fyrir einstökum hundum er jafnan háð því, að þeir raski ekki ró íbúa 
hreppsins og séu hvorki þeim né öðrum, sem um hreppinn fara, til óþæginda. 

Hundeiganda ber að hlíta að öðru leyti lögum og reglum, er hundahald varða 
(þ. á. m. reglum um árlega hreinsun hunda og greiðslu hundaskatts), svo og fyrir- 
mælum, sem heilbrigðisnefnd setur. 

Skráðum bændum skal heimilt að halda hunda án gjalds og einnig er heimilt 
að skrá viðurkennda veiðihunda án gjalds. 
Við brot á skilyrðum fyrir undanþágu til hundahalds skal fjarlægja viðkomandi 

hund. Skal honum komið fyrir, sé um að ræða minni háttar brot í fyrsta skipti. 
Eigandi hundsins yrði þá að leysa hann þaðan út gegn greiðslu alls kostnaðar vegna 
brotsins. Sé um að ræða alvarlegt brot eða ítrekuð brot, afturkallast viðkomandi 
undanþága til hundahalds. Sveitarstjórn er heimilt hvenær sem er að afturkalla leyfi 
fyrir einstökum hundum eða öll leyfi, telji hún þess þörf.


